
N 01/83-5/26079-16
	1. Հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասը` Նախագծի վերնագրում հակիրճ տեղեկատվություն ներառել նաև Նախագծի 4-րդ կետի բովանդակության վերաբերյալ:

2. Նախագծի նախաբանում հղում կատարել նաև ՀՀ քաղաքացիական օրենսգրքի 63-րդ հոդվածին:
3. Հիմք ընդունելով Նախագծի 1.1-ին կետի 2-րդ ենթակետի «թ» և «ժ» պարբերությունները` հստակեցնել Նախագծի 1.1-ին կետի 3-րդ ենթակետի «դ» պարբերության «հրատարակչական գործ, տպագրական գործ, տպագրական նյութերի վերարտադրում» արտահայտությունների շրջանակները:
4.  Նախագծում նախատեսել դրույթ, ըստ որի «Գեոդեզիա և քարտեզագրություն» և «Ուսումնամեթոդական կենտրոն» ՊՈԱԿ-ների միաձուլման արդյունքում ստեղծվող կազմակերպության պետական գրանցման հետ կապված ծախսերը կֆինանսավորվեն վերջինիս միջոցների հաշվին:
	1. Ընդունվել է:
2. Ընդունվել է:

3. Չի ընդունվել:
4. Ընդունվել է:


	1. Նախագծի վերնագրում կատարվել է լրացում:
2. Նախագծի նախաբանում հղում է կատարվել նաև Հայաստանի Հանրապետության քաղաքացիական օրենսգրքի 63-րդ հոդվածին:

3. Նախագծի 1.1-ին կետի 2-րդ ենթակետի <<թ>> և <<ժ>> պարբերությունների`

<<թ. աշխարհագրական անվանումների հաշվառում, գրանցում, աշխարհագրական անվանումների պետական քարտադարանի ստեղծում ու վարում, պաշտոնական տեղեկագրի (գազետիր), բառարանների եւ ցանկերի հրատարակում,

ժ. հիմնարար քարտեզագրական ստեղծագործությունների (այդ թվում` Հայաստանի Հանրապետության ազգային ատլաս) ստեղծում եւ հրատարակում,>> դրույթները հանդիսանում են կազմակերպության հիմնական իրականացման գործառույթները, իսկ նախագծի 1.1-ին կետի 3-րդ ենթակետի <<դ>> պարբերությամբ սահմանված է կազմակերպության կողմից իրականացվող ձեռնարկատիրական գործունեության տեսակները:

4. Նախագծի 3-րդ կետի 2-րդ ենթակետում կատարվել է լրացում:

	Հայաստանի Հանրապետության 

արդարադատության նախարարություն


	1. Նախագծի 1-ին կետում անհրաժեշտ է նշել «Գեոդեզիա և քարտեզագրություն» և «Ուսումնամեթոդական կենտրոն» պետական ոչ առևտրային կազմակերպությունների պետական գրանցման համարները:
	1. Ընդունվել է:
	Նախագծի 1-ին կետում լրացվել է պետական ոչ առևտրային կազմակերպությունների պետական գրանցման համարները:

	
	2. Վերոհիշյալ պետական ոչ առևտրային կազմակերպությունների վերակազմակերպման գործընթացն ավելի հեշտ իրականացնելու համար նպատակահարմար ենք գտնում «Ուսումնամեթոդական կենտրոն» պետական ոչ առևտրային կազմակերպությունը միացնել «Գեոդեզիա և քարտեզագրություն» պետական ոչ առևտրային կազմակերպությանը՝ հաշվի առնելով այն փաստը, որ միաձուլվող կազմակերպություններից մեկի և միաձուլման արդյունքում ստեղծվող կազմակերպության անվանումը նույնն է:
	2. Ընդունվել է:
	Նախագիծը խմբագրվել է: 

	
	3. Նախագծի 1.2-րդ կետում «2-րդ մասի» բառերն անհրաժեշտ է փոխարինել «2-րդ կետի» բառերով՝ համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի և «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջների:
	3. Ընդունվել է:
	Նախագծի 1.2-րդ կետում <<2-րդ մասի>> բառերը փոխարինվել է <<2-րդ կետի>> բառերով:

	
	4. Նախագծի 4-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշումը: Այդ առումով առաջարկում ենք նախագծում «Ա» տառը փոխարինել «Ն» տառով՝ նկատի ունենալով, որ իրավաստեղծ մարմինն իրավական ակտում փոփոխություններ կարող է կատարել միայն նույն տեսակի իրավական ակտով՝ համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի պահանջների:
	4. Ընդունվել է:
	Նախագծում <<Ա>> տառը փոխարինվել է <<Ն>> տառով:

	
	5. Նախագծի 3-րդ կետի 3-րդ ենթակետով ՀՀ կառավարությանն առընթեր անշարժ գույքի կադաստրի պետական կոմիտեի նախագահին կազմակերպության կողմից մատուցվող ծառայությունների համար գանձվող վճարների առավելագույն չափը սահմանելու իրավասություն է վերապահվում: Այդ առումով նախագիծը չի բխում ՀՀ Սահմանադրության պահանջներից: Այսպես, ՀՀ Սահմանադրության 6-րդ հոդվածի 2-րդ մասն ամրագրում է. «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:»: ՀՀ Սահմանադրության 152-րդ հոդվածի 4-րդ մասի համաձայն՝ կառավարության անդամներն իրավասու են ընդունելու ենթաօրենսդրական նորմատիվ իրավական ակտեր: Այսինքն, գերատեսչական նորմատիվ իրավական ակտերը պետք է ընդունվեն ՀՀ Սահմանադրության և օրենքների հիման վրա և դրանց իրականացումն ապահովելու նպատակով:
	5. Ընդունվել է:
	Նախագծի 3-րդ կետի 3-րդ ենթակետով (խմբ. 4-րդ կետ) կազմակերպության կողմից մատուցվող ծառայությունների համար գանձվող վճարների առավելագույն չափը սահմանելու իրավասությունը վերապահվել է Հայաստանի Հանրապետության կառավարությանը` 2015 թվականի դեկտեմբերի 6-ին ընդունված Հայաստանի Հանրապետության Սահմանադրության 153-րդ հոդվածի 3-րդ մասի պահանջների համաձայն: 

	
	6. Նախագծի 4-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշումը, ինչն արտացոլված չէ նախագծի վերնագրում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:
	6. Ընդունվել է:
	6. Նախագծի վերնագրում կատարվել է լրացում:

	
	7. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	7. Ընդունվել է:
	7. Նախագիծը համաձայնեցվել է Հայաստանի Հանրապետության ֆինանսների նախարարության հետ:

